GRIENLINKS

Ljouwert 23 oktober 2002

Underwerp: skriftelike fragen:  fytsbelied provinsje Fryslan hat te lege prioriteit.

Yn  maart 1999 is it P.V.V.P. fêststeld mei in goede beliedsanalyze en foarnimmens foar it fytsbelied yn Fryslan. 

No, ein 2002, is d'r hast noch neat realisearre fan dit belied.

Yn 2000 is troch in moasje fan ús en it G.P.V. de mooglikheid iepene foar in fytstunnel by de Achterwei yn Damwâld en troch D.S. oernommen.

By de fuortgongsrapportage fan it projekt Damwâld/Noard yn april 2001 is it tunneltsje wat op de eftergrûn rekke omdat de gemeente Dantumadiel d'r gjin jild foar oer hie. Ek waard troch D.S. steld dat it oanlizzen fan fytstunneltsjes yn breder ferbân besjoen wurde moast. Alle fytsoerstekken yn de provinsje soene besjoen wurde.

Ek wie D.S. oan 'e gong mei in yntegrale fytsnota. Dit  ûnderwurp is by ferskate minsken op de ôfdieling Ferkear en Ferfier ter sprake  west. Omdat 'r gjin tiid foar wie is dit projekt útbestege oan in buro bûten it provinsjehûs. 

Neffens G.L. wie d'r by de ôfdieling ferkear en ferfier wol tiid foar de greate s.n. majeure projekten. Ek wie d'r jild. In pear foarbylden: De tarieding fan it N.W.tangent,  de heak om Ljouwert, de ferdûbeling fan de N/31 by Harns/Surch, de rûnwei om Snits en de trije akwadukten yn súdwest Fryslan.

Op groun fan art. 36 fan it reglemint fan oarder stelt Grienlinks, dit oangeande, de folgjende skriftelike fragen oan D.S.

Is de konstatearring fan de fraksje fan Grienlinks korrekt, dat it fytsbelied fan de provinsje Fryslan de lêste trije jier in te lege prioriteit hat ?

Wat sil it kolleezje fan D.S. deroan dwaan om dit te feroarjen?

Wannear kinne we de yntegrale fytsnota temjitte sjen ?

Wat sil it kolleezje d'r oan dwaan om  te foarkommen dat  de nije fytsnota yn it P.V.V.P. wer in beliedsdocumint wurdt mei goede analyzes en yntinsjes mar sûnder Utfieringsynspanningen en jild ?

De fraksje fan Grienlinks

O.Hofman     R.Braaksma

